
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

«  » 2016 թվականի N    - Ա

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 2-Ի N 756-Ա ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը և Հայաստանի Հանրապետության կառավարության  2015 թվականի ապրիլի 2-ի  N 387-Ն որոշման 1-ին կետով հաստատված N 1 հավելվածի 11-րդ կետը` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2015 թվականի հուլիսի 2-ի  ««ԱՐՄՀՈԼԴԻՆԳ» փակ բաժնետիրական ընկերության արտահանման 2015-2017 թվականների ծրագրին հավանություն տալու և ապրանքների մաքսային արժեքի նվազագույն մեծությունը սահմանելու մասին» N 756-Ա որոշման (այսուհետ՝ որոշում) 2-րդ կետը շարադրել հետևյալ խմբագրությամբ․

«2․ «ԱՐՄՀՈԼԴԻՆԳ» փակ բաժնետիրական ընկերության կողմից Հայաստանի Հանրապետության տարածքից «Արտահանում» մաքսային ընթացակարգով արտահանված և (կամ) Եվրասիական տնտեսական միության անդամ պետություններ տեղափոխված՝ ապրանքների մաքսային արժեքի նվազագույն մեծությունը սահմանել ըստ տարիների`

1) 2015 թվականի համար` 14 մլրդ. դրամ,
2) 2016 թվականի համար` 17 մլրդ. դրամ,
3) 2017 թվականի համար` 18 մլրդ. դրամ:»
2. Որոշման 1-ին կետով հավանության արժանացած «ԱՐՄՀՈԼԴԻՆԳ» փակ բաժնետիրական ընկերության արտահանման 2015-2017 թվականների ծրագրի բաժին 1-ի՝ «ծրագիրը ներկայացնող ռեզիդենտ հարկ վճարողների ցանկ»-ում լրացնել հետևյալ բովանդակությամբ նոր` 17-րդ տող.

	 Հայաստանի Հանրապետության վարչապետ
	Կ. Կարապետյան

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ   2-Ի N 756-Ա ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը 

Հայաստանի Հանրապետության կառավարության 2015 թվականի հուլիսի 2-ի           N 756-Ա որոշման մեջ լրացումներ և փոփոխություն կատարելու մասին                            ՀՀ կառավարության որոշման նախագծի մշակման անհրաժեշտությունը պայմանավորված է ՀՀ կառավարության 2015 թվականի ապրիլի 2-ի N 387-Ն որոշման 11-րդ կետի ապահովման պահանջով:
2. Ընթացիկ իրավիճակը և առկա խնդիրները

ՀՀ կառավարություն է դիմել ««ԱՐՄՀՈԼԴԻՆԳ» փակ բաժնետիրական ընկերությունը` խնդրանքով փոփոխություն կատարել վերջինիս կողմից Հայաստանի Հանրապետության տարածքից «Արտահանում» մաքսային ընթացակարգով արտահանված և (կամ) Եվրասիական տնտեսական միության անդամ պետություններ տեղափոխված՝ ապրանքների մաքսային արժեքի նվազագույն մեծություններում, ինչպես նաև լրացում կատարել ծրագրում ներառված հարկ վճարողների ցանկում` համալրելով այն նոր` «ՍՄԱՐԹՓԱՈՒԵՐ» ՓԲԸ-ով, որի բաժնետոմսերի 20 տոկոսը պատկանում է «ԱՐՄՀՈԼԴԻՆԳ» փակ բաժնետիրական ընկերությանը։

Հաշվի առնելով այն հանգամանքը, որ նշված մեծությունները հաստատվել էին 2015 թվականի 2-րդ կեսին և նախատեսված էին ամբողջ տարվա համար, ինչպես նաև այն, որ արտահանման ծավալները ներկայացնելիս զգալի տեղ էր հատկացվել հայկական դեղորայքի արտահանմանը, որը հնարավոր չի եղել իրականացնել նախատեսված չափով՝ Եվրասիական տնտեսական միության տարածքում դեղերի գրանցման և փոխադարձ ընդունման  միասնական իրավական դաշտի բացակայության պատճառով՝ անհրաժեշտություն է առաջացել վերանայել սահմանված մեծությունները։   
Ելնելով վերոգրյալից և ղեկավարվելով ՀՀ կառավարության  2015 թվականի ապրիլի 2-ի  N 387-Ն որոշման 11-րդ կետի դրույթներով, մշակել է Հայաստանի Հանրապետության կառավարության 2015 թվականի հուլիսի 2-ի N756-Ա որոշման մեջ լրացումներ և փոփոխություն կատարելու մասին ՀՀ կառավարության որոշման նախագիծը:

3. Տվյալ բնագավառում իրականացվող քաղաքականությունը 
Արտահանման խթանում։ 
4. Կարգավորման նպատակը և բնույթը

Նախագծի ընդունման դեպքում կապահովվեն ՀՀ կառավարության  2015 թվականի ապրիլի 2-ի  N 387-Ն որոշման  պահանջի համապատասխան իրավական հիմքերը:

5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ տնտեսական զարգացման և ներդրումների նախարարության կողմից:
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ   2-Ի N 756-Ա ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ՓՈՓՈԽՄԱՆ ՎԵՐԱԲԵՐՅԱԼ
Հայաստանի Հանրապետության կառավարության 2015 թվականի հուլիսի 2-ի           N 756-Ա որոշման մեջ փոփոխություն կատարելու մասին» ՀՀ կառավարության որոշման նախագծի ընդունմամբ ՀՀ պետական բյուջեում ծախսերի և եկամուտների ավելացում կամ նվազեցում չի նախատեսվում:
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ   2-Ի N 756-Ա ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

Հայաստանի Հանրապետության կառավարության 2015 թվականի հուլիսի 2-ի           N 756-Ա որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

